
Il-Qdusija Tieghu I-Papa Frangisku accetta r-rizenja tal-E¢cellenza Tieghu Mons. Pawlu Cremona O.P. bhala Arcisqof ta’

Malta. L-Arcisqof Cremona rrizenja minhabba ragunijiet ta’ sahha. Ir-rizenja tidhol fis-sehh fit-18 ta’ Ottubru 2014
fnofsinhar hin ta’ Malta. Mons. Cremona nghata t-titlu ta’ Arc¢isqof Emeritu ta’ Malta. Fittra ndirizzata lil Mons. Cremona, il-
Qdusija Tieghu |-Papa rringrazzja lill-Arcisqof Emeritu ghall-ministeru episkopali tieghu li kien maghruf u apprezzat ghall-

imhabba pastorali u I-kuntatt uman mill-qrib mal-Poplu ta’ Alla.

II-Qdusija Tieghu |-Papa Frangisku nnomina lill-E¢¢ellenza Tieghu Mons. Charles J. Scicluna, Isqof Titulari ta’ San Leone,
bhala Amministratur Appostoliku sede vacante bis-setgha li jmexxi I-Arcidjocesi ta’ Malta sakemm [-Arcisqof il-gdid ta’
Malta jiehu I-pussess kanoniku tal-Arcidjocesi. Fil-perjodu li fih is-Sede Arciveskovili ta’ Malta tkun vakanti, il-ministeru
pastorali ordinarju huwa assikurat taht it-tmexxija tal-Amministratur Appostoliku, izda kull inizjattiva innovativa tithalla

ghad-decizjoni tal-Arcisqof il-gdid.

Is-Santa Sede tat struzzjonijiet lill-E.T. n-Nunzju Apostoliku, Mons. Aldo Cavalli, biex jibda I-process kanoniku ta’

konsultazzjoni u dixxerniment li jghin lill-Qdusija Tieghu |-Papa fl-ghazla tieghu tas-successur tal-Arcisqof Cremona.

II-Membiri kollha tal-Kleru, ir-Religjuzi, u I-Fidili Insara kollha huma mhegga jitolbu ghall-Ar¢isqof Emeritu Pawlu Cremona,
ghall-Isqof Charles Scicluna, I-Amministratur Appostoliku, u ghall-process kanoniku li ser iwassal biex jintghazel I-Arcisqof
il-gdid ta’ Malta.

L-Ittra Apostolika min-Nunzjatura f'Malta

